
Ежелден қазақ халқында қолданыстағы материалдардың бірі, ол мал жүнінен жасалатын киіз. Киіз тұрмыста түрлі бұйымдар түрінде кең қолданылған. Олардың ішіде бас киімдер де бар. Бас киімдерді қолдануда қойылатын талаптарда қатаң. Осыған байланысты киізден жасалатын бас киімге қоршаған ортаның факторларының әсерін талдау өзекті мәселе екені айқын. 

Факторларды алдынала талдау, киіз материалға әсері ең үлкен факторлардың бірі – ол ылғалдық екен көрсетті [1]. Киіз материалға ылғалдың әсерінен баскиім мөлшерінің пішінінің өзгеріп кетуілері байқалады. Киіздің ылғалданып, кебу кезінде бас киім шуыпотыруы, мөлшерлерінің кеміп кетуіне әкелуі мүмкін. Материалдың шууы суланудан басқа жуу қоспаларымен немесе бумен әсерлескенде және атмосферадағы ылғалдың әсерінен орын алуы мүмкін. Әрине атмосфералық ылғандан материалдың шууы басқаларға қарағанда азырақ болады.

Киізде қолданылған жүн түріне, материалдық құрылымына, алғашқы өңдеуде пайда болған кернеулеріне, ылғалдың температурасына, оның әсерлеу уақыт мөлшеріне байланысты шуу кезіндегі отыру мөлшері де әр түрлі болады.

Киізді өндіру кезінде материалға көп рет керу, сығу күштері әсер етіп, жүн талшықтары кернеулейді [1,2]. 

 Өңдеу кезінде жүн талшықтары неғұрлы керілген болса, жеңіл созылатын болса, онда  материал теңестірілмеген,  жылдам қарқынды кернелуден босанып, тез релаксиаланады. Олай болса, мұндай материалдың отыру потенциалды мүмкіндігі де үлкен болады. Кері релакциалды үдеріс жеке буындарды немесе макромолекуларды қозғалтатын жылулықтың өзгерулеріне байланысты болады. Мұндай қозғалыстың орыналуы, заттың кебу кезіндегі молекулалық әсерлесудің аса қиындауына байланысты, кебу бұйымда шуу мөлшерінің шамалы аз болуыне жеткізеді [2]. Ылғалмен жылудың әсерінен мұндай - релакциялық үдеріс жылдам орындалады.  Судың молекулалары матаның, трикотаждың жіптерінің арасына, иірім жіптің талшықтарына және молекулярлық тізбекке сіңіп, олардың өзара әсерлесуін босаңдатады.

Молекулярлық байланыстың босаңдау себебі байланыстардың бір шама бөлігі өзара әсерлеспей судың молекуласымен әсерлеседі. Ал жылу болса буындардың тербелмелі қозғалысын күшейтеді, бұл кезде серпінділік күштері ішкі үйкеліс күшімен теңеседі, осылай материал теңестірілген жағдайға жетеді. Осыған байланысты кернеуді шегеріп, материалды теңестірілген жағдайға келтіру ылғалды жылумен өңдеу кезінде орын алады.

Талшықтың арасына ылғалдың енуі олардың ісінуіне әкеледі. Бұл жағдай судың талғамалы диффузиясының (осмос) нәтижесінде  қабырғадан тұйықталған клетканың ішіне енуімен байланысты. Малекулалық тізбектің және буындардың арасына еңген су молекулалары оларды ығыстырып ісінуге әкеледі. Талшықтардың анизотропиясы күрт пайда болған жағдайдайында олардың көлденеңі бойынша өсуі  болып, ұзындық бойынша өзгерусіз қалады екен [3]. 

Сонымен, материалдың  шууын  негізгі екі себептермен түсіндіруге болады:

1) киіз материалды өндіру кезінде қалыптасқан керілу деформациясын жоғалтатын кері релакциялық үдеріспен;

2) жүннің талшықтарының көлденең қимасының мөлшерін арттыратын талшықтың ісінуінен.

Шуу кезіндегі отыру мөлшерін азайту үшін:

1) өңдеу кезінде пайда болатын керілу деформациясын болдырмау немесе жою қажетті;

2) талшықтың гидрофильдігін азайту арқылы олардың ісінуін азайту. Бұл жағдайға химиялық өңдеудің әсерінен де туындауы мүмкін.

Материалдың отыруы жағымсыз жағдай екені белгілі. Ол баскиімнің мөлшерінің, пішінінің, құрлысының тұрақтылығына кері әсерін тигізеді. Осыған байланысты бас киімді дайындауда шууға (отыруына) қосымша тағайындалады, бұл жағдай материалдың шығынын көбейтіп, жағымды нәтиже бермейді, өйткені әртүрлі материалдардың шууы да түрлі мөлшерде болады. Кейде бір түрлі материалдың өзінде де шуу түрлі мөлшерде болуы мүмкін.

Бас киім үшін киіз материалдарындағы сызықты отыру мөлшері δ олардың ұзындығы және ені бойынша өзгеру мөлшерімен айқындалып, келесі өрнекпен анықталынады [2]:

мұндағы L1- шууға дейінгі киіз материалының ұзындығы немесе ені, мм;
                L2- шуудан кейінгі материалдың ұзындығы нмесе ені, мм. 
Киіз бас киімнің сызықты отыру мөлшерін талдау үшін әртүрлі қалыңдықта ені мен ұзындықтары бірдей сынамалар дайындалды. Осындай қалындықта киіз баскиімдер дайындалды. Киіз бас киімдердің жеке бөліктеріндегі шуу мөлшерін оларды сумен жібіткеннен соң анықталынды. Өлшеу аймағы түрлі түсті бормен белгіленіп өлшенілді. Өлшем аймақтарының және сынамалардың сызықты өлшемдерін бірдей мөлшерде қабылданды. 

Баскиімдердің салмағын тартқаннан және өлшенгеннен соң, 1 сағат уақытта температурасы 15-20 0С болатын суда ұстап, 30-40 минутта суы ағызылды. Осыдан кейін   60 0С температурада кептірілді. Сынама мен бас киімнің белгілеген сызықтары бойынша мөлшерлері  өлшенді.

Өлшем нәтижелерімен киіз бас киімдегі алғашқы жібітіп кептіруден кейін шуу мөлшерлері анықталынды. Сынаманың ұзындығы және ені бойынша 5 өлшемдернің арифметикалық орташа мәнін анықтау арқылы шуу  мөлшерлері анықталынды. Мысалыға, қалыңдығы 4 мм сынамада ені бойынша 4,5%, ұзындығы бойынша 5,8% отыру мөлшерлері анықталды.

Нәтижелерді талдауы шуу мөлшерінің шамасының ең үлкен мәні алғашқы жібітуден кейін орын алтынын көрсетті. Ал, келесі реттегі жібітуден кейінгілердің кезіндегі мөлшерлердің азайуының қарқыны төмендеп, өшу  үдірісімен  сипатынды. Барлық жағдайда шуу бас киімнің мөлшерінің кемуіне әкелді. Осыған орай, киіз баскиімдердің қалыпын сақтауын қамтамасыз ету үшін оның гидрофильділігін және диффузиондығын азайту қажеттігі туындайды. Мұндай шараны іске асырудағы жолдың бірі баскиімді қалыптау алдында арнайы апретпен өңдеу болады. Апретті сіңдірудің негізгі мақсаты дайын бас киімге қажетті қаттылықты, серпінділікті, аз мыжылуын, жоғары суөтпеулік қасиеттерін қамтамсыз ету болады.  

